
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
( ३
গঙ্গাতে নিক্ষেপ করিলেন, তেজঃপ্রভাবে জাহ্নবীর সকল স্রোতঃ পূর্ণ হইয়া গেল। সে সময়ে স্বরধুনী বহ্নিতেজে দগ্ধপ্রায় ও অতি দুঃখিতচিত্ত হইয়া বহ্নিকে কহিলেন, আমি তোমার অত্যু গ্ৰ তেজোধারণে নিতান্ত অশক্ত হইয়াছি। তখন সর্ববদেবময় অগ্নি, গঙ্গাকে কহিলেন, তুমি এই হিমালয়ের পার্শ্বদেশে এই গর্ভ পরিত্যাগ কর । গঙ্গা তদ্বাক্য শ্রবণ করিয়া সেই দীপ্তিমান তেজ পরিত্যাগ করিলেন ; উহ স্রোতোমধ্যে নিক্ষিপ্ত হওয়াতে তাহা হইতে তপ্তকাঞ্চনপ্রভা নিৰ্গত হইতে লাগিল। ঐ তেজঃপ্রভাবে নিকটস্থ ও দূরস্থ পাধিব পদার্থসকল স্বর্ণ ও রৌপ্যরূপে পরিগণিত হইল, উহার তীক্ষতায় অভ্র ও লৌহের উৎপত্তি হইল।” এইরূপে গর্ভমল হইতে সীসকের উৎপত্তি ; গর্ভ নিক্ষিপ্ত হওয়াতে উহার তেজে পার্বত্য-প্রদেশ সুবর্ণময় হইল। হে রাঘ ! জাত বস্তুর রূপ হইতে উৎপন্ন বলিয়া সুবর্ণ জাতরূপ নামে খ্যাত হইল। যাহা হউক, পাশুপত তেজে একটি পুত্রোৎপত্তি হইল। ১০-২২
ইন্দ্রাদি সুবগণ, ঐ শিশুর স্তন্যপানের জন্য কৃত্তিকাদি নক্ষত্রগণকে নিয়োগ করিলেন । র্তাহার ‘এইটি আমাদিগের পুত্র হইবে এইরূপ দেবগণের সহিত নিশ্চয় করিয়া তাহাকে স্তন্য দিতে লাগিলেন। তখন দেবতাগণ কহিলেন, কৃত্তিকাগণ । তোমাদের এই পুত্র কাৰ্ত্তিকেয় নামে ত্রিলোকবিখ্যাত হইবেন । র্তাহারা দেবগণের বচনামুসারে . গর্ভক্লেদমধ্যে পতিত অগ্নিতুল্য দীপ্যমান কুমারের স্নানকাৰ্য সমাপন করিলেন। গঙ্গার গর্ভবিনিঃস্থত বলিয়া কুমারের স্বন্দ এই নামান্তর হইল। তদনন্তর কৃত্তিকাদি নক্ষত্রগণের স্তনে স্তম্ভসঞ্চার হইল। কুমার ছয় মুখে ঐ ছয় নক্ষত্রের স্তনদুগ্ধ পান করিতে লাগিলেন। এই কাৰ্ত্তিকেয় মুকুমারকলেবর
বাল্মীকি-রামায়ণ
হইলেও স্বকীয় কাৰ্য্য-প্রভাবে দানবদিগকে নিৰ্ম্মলিত করিয়াছিলেন। অমরগণ অগ্নিকে আগবৰ্ত্তী করিয়া র্তাহাকেই দেব-সেনানী-পদে অভিষেক করিয়াছিলেন। হে রামচন্দ্র ! আমি তোমার নিকটে গঙ্গার সবিস্তার বৃত্তান্ত ও কাৰ্ত্তিকেয়ের পবিত্র জন্ম-কথা বর্ণন করিলাম। হে রাঘব ! যে মানব কার্তিকেয়ের প্রতি ভক্তি করে, সে আয়ুষ্মান হইয়া পুত্রপৌত্ৰাদিসমেত স্কন্দের সালোক্য প্রাপ্ত হইয়া থাকে। ২৩-৩২
E- -
অষ্টাত্রিংশ সগ
মহর্ষি বিশ্বামিত্র রামকে এই কথা কহিয়া তাহাকে মধুরবচনে কহিলেন, পূর্বকালে অযোধ্যানগরীতে সগর নামে এক ধৰ্ম্মাত্মা নরপতি ছিলেন । তিনি প্রজাকামী হইলেও তাহার প্রজ অর্থাৎ পুত্রের সংপত্তি হয় নাই। তাহার দুই মহিষী ছিল, জ্যেষ্ঠ বিদর্ভরাজকন্য।--নাম কেশিনী, ইনি যেরূপ ধৰ্ম্মিষ্ঠা, সেইরূপ সত্যবাদিনী ছিলেন। দ্বিতীয়া মহিষীর নাম মুমতি, ইনি অরিন্টনেমিকগুপের কন্যা এবং সুপর্ণ গরুড়ের ভগিনী। ভূমিপতি সগর, পত্নীদ্বয়ের সহিত পুত্র-প্রাপ্তির উদ্দেশে হিমালয়ে গমন করিয়া ভৃগুপ্রস্রবণ” নামক স্থানে তপস্যা করিতে থাকেন। এইরূপে শত বর্ষ পূর্ণ হইলে মহাত্মা ভৃগু তাহার তপে তুষ্ট হইয়া বর প্রদান করেন, “হে রাজন! তোমার অনেক পুত্ৰলাভ হইবে, তুমি লোকসমাজে অনুপম কীৰ্ত্তি লাভ করিবে। হে পুরুষপুঞ্জব ! তোমার একটি মহিষী এক পুত্র প্রসব করিবেন, অপরটির গর্ভে ষষ্টিসহস্ৰ সন্তান প্রাদুভূত হইবে । নরশ্রেষ্ঠ ভূগু এইরূপ কহিলে তাহার প্রসন্নভাব জন্মাইয়া প্রীতিপূর্ণমনে কৃতাঞ্জলিপুটে তাহাকে রাজপত্নীদ্বয় জিজ্ঞাসা করিলেন, হে ব্ৰহ্মন! . আপনার
• २ । विज्रुटेनबाउलइनcनचर्न, ऋक ८ब्रोना, ठोचठांग्र লৌহ,
আজাদি, মলে সীসক—এইরূপ নাম ধাতুর উৎপত্তি হইয়াছিল।
, s । कृठ कवि ८ष यषद१प्क चांवग्न कब्रिग्रा बॉन कब्रिप्ऊन, छेहांब्र मांब कृ७ यंवद१ ।।

		 এই পাতা শেষ সম্পাদিত হয়েছে ২০:১১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

